
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Коми Республикаса Правительстволöн öткымын шуöмö вежсьöмъяс пыртöм йылысь
Коми Республикаса Правительство шуис:

Пыртны Коми Республикаса Правительстволöн шуöмъясö вежсьöмъяс содтöдын индöм лыддьöг серти.
Коми Республикаса Юралысь                                                    В. Торлопов

Сыктывкар

2008 вося октябр 27 лун

294 №

Коми Республикаса Правительстволöн

2008 во октябр 27 лунся 294 №-а шуöм дорö
СОДТÖД
Коми Республикаса Правительстволöн шуöмъясö пыртöм вежсьöмъяс ЛЫДДЬÖГ 

1. "Коми Республикаса государстволöн киын кутан му участокъяс сійö могъяс вылö, мый абу йитчöма стрöитчöмкöд, гражданалы сетан пöрадок йылысь" Коми Республикаса Правительстволöн 2007 во август 31 лунся 202 №-а шуöмын:

Коми Республикаса государстволöн киын кутан му участокъяс сійö могъяс вылö, мый абу йитчöма стрöитчöмкöд, гражданалы сетан пöрадокын, мый вынсьöдöма шуöмöн (содтöд):

1) 16 пункт гижны тадзи:

"16. Стрöитчöмкöд йитчытöм могъяс вылö му участок сетöм йылысь шыöдчöм гражданинöн сетöм бöрын вежон чöжöн Агентство шыöдчö меставывса асвеськöдлан лöсялана органö, медым лöсялана мутаслöн кадастрöвöй план либö кадастрöвöй карта вылын вöчисны да вынсьöдісны му участоклысь схема."; 
2) 17 пунктса медводдза абзацын "Му участоклысь мутас проектсö индöм пöрадок серти вынсьöдан лунсянь" кывъяс вежны "Коран органсянь кадастрöвöй паспорт сетан лунсянь" кывъясöн;
3) 19 пунктын "индöм гражданинöн му участоклысь кадастрöвöй карта (план)  сетöм бöрын " кывъяс вежны "гражданинлы индöм му участок сетöм йылысь решение примитан лунсянь" кывъясöн.
2. "Региональнöй тöдчанлуна торъя ёна видзан мутасъяслöн муяс дорö муяс индан, региональнöй тöдчанлуна торъя ёна видзан мутасъяслöн муясöн вöдитчан да найöс дöзьöритан пöрадок йылысь" Коми Республикаса Правительстволöн 2007 во сентябр 10 лунся 209 №-а шуöмын:

Региональнöй тöдчанлуна торъя ёна видзан мутасъяслöн муяс дорö муяс индан, региональнöй тöдчанлуна торъя ёна видзан мутасъяслöн муясöн вöдитчан да найöс дöзьöритан пöрадокын, мый вынсьöдöма шуöмöн (содтöд):

6 пунктса 1 подпунктын "мутас мудор, муяслысь места да площадь опишитöм" кывъяс  вежны "муяслысь места опишитöм да (либö) муöн вöдитчан объектъяслысь мудор да плöщадь индöм" кывъясöн.

3. "Видз-му овмöс тöдчанлуна муяс мöд категория муясö вуджöдöм йылысь ходатайство да сыкöд содтöд документъяс йылысь" Коми Республикаса Правительстволöн 2005 во сентябр 15 лунся 248 №-а шуöмын:

2 пунктса 2 подпунктын "му кадастр" вежны "вöрзьöдтöм эмбур кадастр" кывъясöн.

4. "Коми Республикалöн государство киын кутан öтув вöдитчана автомашина туйяслöн туйбокса визьяс йылысь" Коми Республикаса Правительстволöн 2006 во январ 18 лунся 7 №-а шуöмын:

Коми Республикалöн государство киын кутан öтув вöдитчана автомашина туйяслöн туйбокса визьяс лöсьöдан да наöн вöдитчан правилöясын, мый вынсьöдöма шуöмöн (содтöд):

15 пунктса "б" подпунктын ", отсалöны вöчны тайö муяслы государственнöй му кадастр" кывъяс киритны.

Исакова  2 463 пас

